
Rezime/Abstract

Na početku magistarskog rada pod nazivom “Fonološke i morfološke osobine pripovijednih proznih tekstova Alije
Isakovića”, definisani su ciljevi kojima se vodilo od početka do kraja rada. Data je kratka biografija A. Isakovića i izneseni
su njegovi stavovi i zalaganja za bosanski jezik. Na planu fonetike analizirana je upotreba vokala i konsonanata, te glasovne
promjene kod kojih se javljaju odstupanja od standardnog bosanskog jezika. Na fonološkom planu utvrđeno je i jedinstvo
odnosa zvukovnog i značenjskog sloja Isakovićevog jezika upotrebom fonoloških sredstava izražavanja, te funkcioniranju
glasova u stvaranju asocijacija, aliteracija i imitacija. Na morfološkom planu analizirana je kategorija roda i padeža imenica
i analizirane su i ostale promjenljive i nepromjenljive vrste riječi. S obzirom na Isakovićevo poznavanje jezika i na ovom
planu evidentna je razlika vrijednosti jezika između njega i njegovih književnih likova, te piščeva namjera da postigne
stilsko-izražajni sloj u proznim djelima. U djelu morfologije analizirani su morfostilemi i tvorba riječi.

